
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
AN9 সোক্রেটস [ जूमिका
ষষ্ঠ পরিচ্ছেদ
শ্ৰীলোকের পরিচ্ছদ, অলঙ্কার ও প্ৰসাধন
আথেন্সের নারীরা প্ৰথমে একটা শণের হাতাওয়াল খিটোন (chiton) পরিত। একখানি চৌকোণা কাপড় মাঝখানে খানিকটা কাটিয়া ফেলিয়া এক পাশে সেলাই করা হইল, এবং সে দিকে হাত ঢুকাইবার একটা মুখ থাকিল ; অন্য পাশে কাপড়টা খোলা রহিল ; সে দিকে কঁধের উপরে বোতাম বা কঁাটা দিয়া উহা আটিয়া দেওয়া গেল। ইহাই খিটোন । উহাতে ছোট হাত জুড়িয়া দিলে দেখিতে অনেকটা শেমিজের মত হইল । উহা ইচ্ছামত লম্বা বা খাটো করা যাইত। আর্থীনীয় রমণীদিগের খিটোন পদতল পৰ্য্যন্ত বুলিয়া পড়িত। তাহারা উহা কটিবন্ধ দ্বারা আঁটিয়া বাধিয়া উহার কতকাংশ তাহাতে জড়াইয়া বোতাম বা কঁাটা দিয়া নীচের খোলা মুখটার এক প্ৰান্ত বন্ধ করিয়া রাখিত। খিটোনের উপরে তাহারা একখানি চাদর দিয়া গাত্র আচ্ছাদন করিত ; উহার নাম হিমাটিয়ন
(himation)। এটাও কটিবন্ধ দ্বারা শক্ত করিয়া বাধা হইত।’ এই বস্ত্ৰখানি পরিবার রীতি সকল প্রদেশে ও সকল লোকের একপ্ৰকার ছিল না ; রুচি ও অবস্থাভেদে এ বিষয়ে অনেক বৈচিত্র্য দেখা যাইত।
এখন বেশভূষার কথা আসিয়া পড়িতেছে। কুমারীরা নানাপ্রকারে কেশ বিন্যাস করিত, কিন্তু মাথায় কিছু পরিত না। বিবাহিত রমণীরা যত্নপূর্বক চুল বাধিয়া ফিতা, জাল, মুকুট প্রভৃতির দ্বারা মস্তকের শোভা বৃদ্ধি করিত। গ্ৰীক ললনাদিগের খোপা বাধিবার রীতি যেমন বিচিত্র তেমনি মনোহর ছিল। অলঙ্কারের মধ্যে আংটী, মাকড়ী, হার, চিক, বালা, অনন্ত ও মল উল্লেখযোগ্য। এই সকল অলঙ্কার অধিকাংশ স্থলেই স্বর্ণে নিৰ্ম্মিত হইত। গ্রীসে স্ত্রীলোকেও পাদুকা ব্যবহার করিত ; উহার নিৰ্ম্মাণ-কৌশল অতি পরিপাটী ছিল । আথেন্সের ভদ্রমহিলারা বাহিরে যাইবার সময়ে সঙ্গে পাখা ও ছাতা (skiadeion, আতপত্ৰ) লইয়া যাইতেন এবং ভ্রা পৰ্য্যন্ত ঘোমটা টানিয়া দিতেন। গ্ৰীক সুন্দরীরা শুক্ল বসনই

		 এই পাতা শেষ সম্পাদিত হয়েছে ০৪:৫৫টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

